Adroddiad i’r Pwyllgor Staffio – 9 Mehefin 2011

Adroddiad Blynyddol Adnoddau Dynol 
1.
Diben yr Adroddiad
1.1 Mae’r adroddiad hwn yn amlygu’r prif faterion y bu Adnoddau Dynol [AD] yn ymwneud â nhw yn 2010/11 a’r hyn a gyflawnwyd. Dyma’r tro cyntaf i adroddiad blynyddol gael ei gyhoeddi ar waith Adran Adnoddau Dynol y Brifysgol. Mae’r adroddiad yn gwneud argymhellion yng nghyswllt mesur perfformiad AD yn y dyfodol. 
2.
Cefndir
2.1
Mae Prifysgol Aberystwyth yn cydnabod y rhan allweddol a chwaraeir gan staff wrth gyflenwi’r amcanion a nodir yng nghenadwri a Chynllun Strategol y Brifysgol. Mae strategaeth Adnoddau Dynol yn gweithio i gefnogi strategaeth gyffredinol y Brifysgol ac i hyrwyddo amgylchedd lle gall yr holl staff gyflawni eu potensial er mwyn cyflenwi addysgu ac ymchwil rhagorol a darparu gwasanaethau effeithiol ac effeithlon. Yn sylfaen i hyn y mae cynllun gweithredol AD, sy’n manylu ar yr amcanion tîm, a thrwy hynny’n cyfunioni perfformiad y sefydliad, y tîm ac unigolion, yr olaf trwy gynllun arolygu perfformiad, sydd wedi ei roi ar brawf yn yr Adran Adnoddau Dynol.
2.2
Yn 2008 cyhoeddwyd adroddiad ar y cyd gan yr Universities Personnel Association (UPA) a’r Chartered Institute of Personnel Development (CIPD) dan y teitl ‘Leading HR for high performance in higher education’. Yr adroddiad hwn a roddodd y sail gwybodaeth i’r Strategaeth Adnoddau Dynol, sy’n pwysleisio’r angen i ddatblygu gwasanaeth AD effeithiol trwy’r model partneriaid busnes; i adeiladu cymhwysedd sefydliadol; i wella perfformiad staff; i rymuso cydraddoldeb ac amrywioldeb ac i ddenu a chadw talent. 
3.
Cynlluniau allweddol AD 
3.1
Yn 2010/11 canolbwyntiodd cynlluniau ar y meysydd a amlinellir ym mharagraff 2.2. 
·  Mae’r model partneriaid busnes wedi ei rymuso trwy waith penodol gyda rheolwyr ac undebau llafur ar bob agwedd o’r berthynas waith, yn enwedig gwaith ar achosion penodol yn ymwneud â staff. Cafodd polisïau a gweithdrefnau i gefnogi’r gwaith hwn eu symud yn eu blaen. 
·  Aethpwyd ymlaen â gweithredu’r Cytundeb Fframwaith ar Foderneiddio Strwythurau Tâl ac mae cyfnod yr apeliadau cyntaf bron â dod i ben. Cwblhawyd polisïau a gweithdrefnau yn deillio o’r cytundeb. Cwblhawyd y proffiliau rôl a chytunwyd arnynt gyda’r undebau llafur; 

·  Y mae datblygu rheolwyr trwy raglenni arweinyddiaeth Prifysgol Aberystwyth wedi cyfrannu i adeiladu cymhwysedd sefydliadol; 
·  Trwy ddatblygu cynlluniau peilot o arolygu perfformiad mewn 7 adran symudwyd tuag at ddiwylliant perfformiad, ac yn 2011/12 bydd yr holl adrannau’n datblygu cynllun arolygu perfformiad; 
·  Bu’r sefyllfa genedlaethol o ran tâl a phensiynau yn drafferthus ac mae’r Brifysgol wedi rheoli canlyniadau’r gwrthdaro cenedlaethol yn rhagweithiol; cafwyd ymgynghori eang â staff am y newidiadau i Gynllun Pensiynau’r USS, a thrwy hyn cyflawnwyd ein hymrwymiadau cyfreithiol;
·  Cafodd y Cynllun Cydraddoldeb ei ymgorffori’n llwyddiannus yn y Brifysgol trwy ddefnyddio ystod eang o adnoddau cyfathrebu; 

·  Cafodd arolwg Iechyd a Diogelwch a’r Amgylchedd ar Straen ac Arolwg Lles Robertson Cooper eu peilota. Bydd hyn yn caniatáu i’r Brifysgol ystyried pa ddulliau y mae’n dymuno eu defnyddio wrth ystyried lles gweithwyr; 
·  Gan weithio’n agos a’r Tîm Cyfathrebu, mae strategaethau i annog cyfranogiad gweithwyr yn cael eu datblygu. 
3.2
Mae cydweithio â Phrifysgol Bangor wedi parhau ar rannu gwasanaethau Adnoddau Dynol trwy rannu arferion datblygu staff. Mae gan y ddwy Brifysgol gyflafareddwyr ACAS wedi eu hyfforddi, felly gallant rannu cyflafareddwyr os oes angen. Trwy rannu cyngor cyfreithiol a rhannu dosbarthiad gwybodaeth yn dilyn cyrsiau a digwyddiadau cwtogwyd ar wariant yn y meysydd hyn. Mae’r trafodaethau wedi eu hen sefydlu o ran datblygu e-recriwtio ar y cyd. 
3.3
Cafodd y Grŵp Llywio AD Profession Shared Services (Welsh Public Services) ei sefydlu mewn ymateb i’r angen i ystyried rhannu rhai gwasanaethau ar sail ddaearyddol yn hytrach nag ar sail sector. Bydd gwaith y Grŵp yn destun adroddiad ar wahân i’r cyfarfod Pwyllgor hwn.
4
Uchafbwyntiau adrannol: Cydraddoldeb ac Amrywioldeb 
4.1
Lansiwyd rolau Hyrwyddwyr Anabledd a datblygwyd rhwydwaith o dros 30 o gydgysylltwyr, ac mae hyn yn cynnwys cyflenwi hyfforddiant rheolaidd a digwyddiadau rhwydweithio; 
4.2
Cafodd y Cynllun Cydraddoldeb ei hyrwyddo’n eang trwy gyfrwng cyflwyniadau, hyfforddiant a llythyrau newyddion ar gydraddoldeb. Mae cysylltiadau â chyrff cyhoeddus eraill, gan gynnwys Coleg Ceredigion, wedi arwain at rannu arferion da; 
4.3
Cafodd fideo Cynllun Cydraddoldeb ei ddatblygu a’i gyhoeddi a nodwyd bod y ddolen ar y gweddalennau wedi ei defnyddio dros 3000 o weithiau. Cafodd y fideo, sy’n cael ei ddangos yn ystod digwyddiadau ymgyfarwyddo i staff ac ar ddyddiau agored i fyfyrwyr, ei roi ar y rhestr fer am Wobr Heist; 
4.4
Cafodd gofynion ac ethos Deddf Cydraddoldeb 2010 eu lledu’n eang;

4.5
Cafodd y tiwtorial e-ddysgu ar amrywioldeb ei ddiweddaru i gynnwys darpariaethau’r Ddeddf Cydraddoldeb, ac mae hyfforddiant wyneb yn wyneb wedi ei roi i’r staff hynny sydd heb adnoddau cyfrifiadur;
4.6
Cafodd grŵp rhwydweithio staff Lesbaidd, Hoyw, Deurywiol a Thrawsrywiol ei sefydlu ac mae’r Brifysgol wedi cysylltu â Stonewall i chwilio am ffyrdd o ddarparu cymorth pellach i’r grŵp hwn;

4.6
Cafodd rôl Hyrwyddwr Cydraddoldeb ei ddatblygu a’i lansio;
4.7
Trwy Grŵp Tasg Asesu Effeithiau Cydraddoldeb, sefydlwyd storfa ganolog ar gyfer polisïau a gweithdrefnau’r Brifysgol;
4.8
Y mae’r Pwyllgor Cyfle Cyfartal ac Amrywioldeb yn sicrhau bod y Brifysgol yn cydymffurfio â’i hoblygiadau statudol ac yn cefnogi’n weithredol ymrwymiad y Brifysgol i ymgorffori materion cydraddoldeb yn ei holl weithgareddau. 
5.
Adnoddau Dynol 
5.1
Gwella’r model partneriaid busnes sy’n darparu cefnogaeth AD uniongyrchol i adrannau. Mae ymgynghoriad â rhanddeiliaid yn cael ei arwain gan Ddirprwy Gyfarwyddwr AD i asesu effeithiau'r model hwn a chanfod meysydd y gellid o bosib eu gwella;
5.2
Cynhaliwyd arolwg o’r prosesau recriwtio ac mae trefniadau newydd symlach ar gyfer paneli cyfweld wedi eu cyflwyno;
5.3
Mae arolwg o strwythur y Pwyllgor Penodiadau Prawf a chyflwyno trefniadau diwygiedig wedi arwain at fwy o effeithiolrwydd wrth archwilio trefniadau cyfnodau prawf.
5.4
Cyflwynwyd trefniadau diwygiedig ar gyfer chwiliadau staff y Swyddfa Cofnodion Troseddol sydd bellach yn cael eu prosesu trwy’r adran Adnoddau Dynol; 
5.5
Y mae symleiddio cymorth i bwyllgorau cysylltiedig ag AD a chyfathrebu â’r undebau llafur wedi arwain at fwy o effeithiolrwydd wrth symud materion yn eu blaen;  
5.6
Y mae apeliadau cyfnod 1 HERA (127 o apeliadau) wedi eu cwblhau ynghyd â’r proffiliau rôl angenrheidiol ar gyfer ail gyfnod yr apeliadau; 
5.7
Rhoddwyd cryn dipyn o gefnogaeth i waith achosion adrannol o ran cwynion, urddas a pharch yn y gwaith ac achosion disgyblaethol; 
5.8
Datblygwyd 15 o bolisïau a gweithdrefnau AD;
5.9
Y mae trefniadau monitro salwch staff wedi eu diwygio, gan gynnwys cyfweliadau dychwelyd i waith a chefnogaeth iechyd galwedigaethol;  
5.10
Darparwyd hyfforddiant staff i adrannau lle mae angen cymorth gyda materion AD. Bu’r rhain yn arbennig o llwyddiannus yn y Gwasanaethau Preswyl a Chroeso;
5.11
Cefnogaeth barhaus wrth ymdrin â materion lles i’w hadolygu gan y Grŵp Llywio Rheoli Straen. Bydd hyn yn cynnwys cyflwyno’r arolwg peilot gan Iechyd Diogelwch a’r Amgylchedd ar Straen ac arolwg lles Robertson Cooper. 
6.
Datblygu Staff
6.1
Cyflwynwyd y Rhaglen Arweinyddiaeth Effeithiol i dair mintai o 38 o Benaethiaid a Dirprwy Benaethiaid Adran, a roddodd werthusiad ffafriol iawn i effeithiau’r rhaglen.
6.2
Cynigiwyd y rhaglen fodiwlar ar arweinyddiaeth i rai sy’n gobeithio mynd yn reolwyr a daeth 13 o staff ar y cwrs, ac unwaith eto cafwyd gwerthusiad cadarnhaol iawn; 
6.3
Y mae datblygu a chefnogi’r cynlluniau peilot Arolwg Perfformiad mewn 7 adran wedi bod yn rhan allweddol o waith y tîm, ac arweiniodd hyn at argymhellion o ran fframwaith i gynllun y Brifysgol yn 2011/12;  
6.4
Cynhaliwyd arolwg o’r gweithdrefnau ymgyfarwyddo i staff, gan gynnwys adolygu fformat yr achlysur ymgyfarwyddo corfforaethol a datblygu gweddalen ar gyfer staff sydd newydd eu penodi. Gwnaed hyn mewn ymateb i adborth gan staff newydd ar y digwyddiadau ymgyfarwyddo corfforaethol;
6.5
Cafodd rhaglen fewnol datblygu staff yn cynnig dros 150 o gyrsiau byr ei chefnogi. 
6.6
Ailddyluniwyd meini prawf a phrosesau Cynllun Cymrodoriaeth Dysgu ac Addysgu PA; 
6.7
Cefnogwyd tri chais cryf i’r Cynllun Cymrodoriaethau Cenedlaethol; cyhoeddir y canlyniadau ym mis Gorffennaf; 
6.8
Rhoddwyd cefnogaeth i Sefydliad y Gwyddorau Biolegol, Amgylcheddol a Gwledig wrth ddatblygu diwylliant tîm, seiliedig ar swyddogaethau tîm Belbin.
7.
Argymhellion 
7.1
Gall perfformiad mewn meysydd strategol ar wahân i gyllid fod yn anodd eu mesur. O ran AD, un ffordd i wneud hyn fyddai datblygu dangosyddion perfformiad allweddol. Bwriedir cynnal cynllun peilot yn ymwneud â gwybodaeth Adnoddau Dynol mewn dwy adran academaidd a dwy adran gwasanaeth yn 2011/12.
7.2 Gofynnwyd hefyd i’r Pwyllgor Staffio nodi Adroddiad Blynyddol 2010/11 a derbyn adroddiad ar ganlyniadau’r cynllun gwybodaeth am AD yn 2011/12. 
